
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হন। এ দৃশ্য যিনি দেখিয়াছেন তিনি কখনই ভুলিতে পারিবেন না। ইঁহাদিগের শ্রমশীলতা, কষ্টসহিষ্ণুতা, আজ্ঞানুবর্ত্তিতা প্রভৃতি সদ্গুণ সকলেরই অনুকরণীয়।




প্রথম দিবসের ঘটনা।




 বেলা দুই ঘটিকার কিঞ্চিৎ পূর্ব্বে এণ্টিসারকুলার সোসাইটির প্রতিনিধিগণ দলবদ্ধ হইয়া রাজবাটী অভিমুখে গমন করিতেছিলেন। তাঁহাদের সঙ্গে ব্রজমোহন কলেজের অধ্যক্ষ বাবু রজনীকান্ত গুহ, হাওড়া-হিতৈষী সম্পাদক বাবু গীষ্পতি রায় চৌধুরী ও সঞ্জীবনী সম্পাদক বাবু কৃষ্ণকুমার মিত্র ছিলেন। ইঁহারা রাজবাটীর তোরণের নিকট উপস্থিত হইবামাত্র পুলিশ সুপারিটেণ্ডেণ্ট মিঃ কেম্প সহসা এণ্টিসার্কুলার সোসাইটীর সভ্যদের গতিরোধপূর্ব্বক তাঁহাদিগের সম্মুখে দণ্ডায়মান হইলেন এবং এক লাঠি দ্বারা বাবু ফণিভূণ বন্দ্যোপাধ্যায়ের চিবুকে আঘাত করিলেন; চিবুক কাটিয়া শোণিতপাত হইতে লাগিল। বাবু কৃষ্ণকুমার মিত্র পশ্চাৎদিক্ হইতে দৌড়িয়া আসিলেন এবং কেম্প সাহেবকে বলিলেন, “আপনি অকারণে ফণিভূষণকে প্রহার করিলেন কেন?” মিঃ কেস্প বলিলেন “আমি ইঁহাদিগকে দলবদ্ধ হইয়া যাইতে দিব না।” কৃষ্ণবাবু বলিলেন “পাছে শ্রেণীবদ্ধ হইয়া না গেলে আপনারা বলেন যে রাস্তা বন্ধ করিয়া যাইতেছে, তাই ইহাঁরা সুশৃঙ্খল ভাবে গমন করিতেছিলেন কেন ইঁহাদিগের গতিরোধ করিলেন? কেনই বা একজনকে প্রহার

				 এই পাতা শেষ সম্পাদিত হয়েছে ১৮:৩৯টার সময়, ২ জুলাই ২০২২ তারিখে।

